
ཟླ་དུས་ཚེས་

གྲངས།
མཛད་རིམ་ཁག་གཤམ་གསལ།

བོད་ཟླ། ༣ ། ༦

ཕྱི་ཟླ། 4 ཚེས་ 

28

ཕྱི་དྲོར་དཔོན་གསས་བླ་མ་༧སྐྱབས་རྗེ་རྒྱལ་བ་སྨན་རི་བ་མཆོག་དང་། ༧སྐྱབས་རྗེ་སྨན་རིའི་

དཔོན་སློབ་རིན་པོ་ཆེ་མཆོག་བཅས་དབུ་བཞུགས་ཀྱིས་བླ་གྲྭ་སེར་སྐྱ་ལྷན་འཛོམས་ཐོག་མཁའ་

ཀློང་རབ་འབྱམས་ཀྱི་ཐར་གླུད་སྣ་སེལ་ལྟར་གླུད་ཆེ་ཤས་སུ་བཅའ་ལ་སྒྲུབ་གཤེན་གྱི་སྐུ་གླུད་

བསྐྱལ་རྒྱུ།

བོད་ཟླ། ༣ ། ༧

ཕྱི་ཟླ། 4 ཚེས་29
སྔ་དྲོ་སེར་སྐྱ་ལྷན་འཛོམས་ཀྱིས་ས་སློང་སེར་ཕྲེང་ཕེབས་རྒྱུ་དང་། ཕྱི་དྲོར་དཔོན་གསས་བླ་

མ་༧ སྐྱབས་རྗེ་རྒྱལ་བ་སྨན་རི་བ་མཆོག་གིས་ཕྱི་བཤགས་རྣམ་ཀློང་གཉིས་ཀྱི་སྔོན་འགྲོའི་

བཀའ་དབང་བཀའ་དྲིན་བསྩལ་གནང་མཛད་རྒྱུ།

བོད་ཟླ་། ༣ ། ༩

ཕྱི་ཟླ་ 5 ཚེས་ 1
༧སྐྱབས་རྗེ་རྒྱལ་བ་སྨན་རི་བའི་ཁྲི་འཛིན་༣༤པ་མཆོག་མི་འཇིགས་གདོང་ལྔས་བཏེགས་

པའི་ཁྲི་ལ་སྤྱན་དྲངས་ཏེ་ཕྱི་བཤགས་རྣམ་ཀློང་གཉིས་ཀྱི་དངོས་གཞིའི་བཀའ་དབང་བསྩལ་

མཛད་རྒྱུ།

བོད་ཟླ། ༣ ། ༡༡

ཕྱི་ཟླ། 5 ཚེས་ 3

དཔོན་གསས་བླ་མ་༧ སྐྱབས་རྗེ་རྒྱལ་བ་སྨན་རི་བ་མཆོག་གིས་སྔ་དྲོ་ཆུ་ཚོད་ ༩ནས་ ༡༠། 

༣༠ བར་གཉུག་མར་གནས་པའི་བོན་གཞིས་མི་མང་དང་། འཛམ་གླིང་ཕྱོགས་མཐའ་ཁག་

ནས་ཕེབས་པའི་དད་ལྡན་པ་ཡོངས་བཅས་ལ་དགེ་སྦྱོར་ཀུན་གྱི་འགྲམ་གཞི་ཐུན་མོང་ཕྱི་ཡི་

སྔོན་འགྲོ་བློ་ལྡོག་རྣམ་བཞིའི་སྐོར་བོན་ཁྲིད་བཀའ་དྲིན་བསྩལ་གནང་རྒྱུ་དང་། ཕྱི་དྲོ་ཆུ་ཚོད་ 

༣ ནས་ ༤། ༣༠ བར་༧ སྐྱབས་རྗེ་སྨན་རིའི་དཔོན་སློབ་རིན་པོ་ཆེ་མཆོག་གིས་སྤྱི་སྤུངས་

ཞི་ཁྲོའི་སྨན་སྒྲུབ་ཆེན་མོའི་བྱུང་རིམ་དང་ཕན་ཡོན་སྐོར་བཀའ་སློབ་གསུང་བཤད་གནང་མཛད་

རྒྱུ།

བོད་ཟླ། ༣ ། ༡༢

ཕྱི་ཟླ། 5 ཚེས་ 4
ཕྱོགས་མཐའི་སྐུ་མགྲོན་དང་མི་མང་རྣམས་བཙུན་དགོན་རཏྣ་སྨན་གླིང་གི་རྟེན་དང་བརྟེན་པར་

མཇལ་ཁ་དང་ཕྱི་ནང་གི་ཁོར་ཡུག་གཟིགས་སྐོར་གནང་རྒྱུ།

བོད་ཟླ། ༣ །༡༣

ཕྱི་ཟླ། 5 ཚེས་ 5

སྔ་དྲོ་ཆུ་ཚོད་ ༩ནས་ ༡༠། ༣༠ བར་བོན་གཞིས་ལྷ་སྡེའི་མི་མང་རྣམས་དང་། འཛམ་གླིང་

ཕྱོགས་མཐའ་ཁག་ནས་ཕེབས་པའི་དད་ལྡན་མི་མང་བཅས་ལ་དཔོན་གསས་བླ་མ་༧སྐྱབས་

རྗེ་རྒྱལ་བ་སྨན་རི་བ་མཆོག་གིས་ཁྲོ་བོ་རྒྱུད་དྲུག་གི་དཔེ་ལུང་དང་། ཁྲོ་བོ་དབང་ཆེན་ངོ་མཚར་

རྒྱས་པའི་གཞུང་གི་ལྗགས་ལུང་བཀའ་དྲིན་བསྩལ་གནང་རྒྱུ་དང་། ཕྱི་དྲོ་ཆུ་ཚོད་ ༣ ནས་ ༤། 

༣༠ བར་༧ སྐྱབས་རྗེ་སྨན་རིའི་དཔོན་སློབ་རིན་པོ་ཆེ་མཆོག་ནས་གསང་སྔགས་ལམ་གྱི་

འཇུག་ཆོག་གི་ལྗགས་ལུང་གནང་མཛད་རྒྱུ།

རྒྱལ་བ་སྨན་རི་བའི་སྨན་སྒྲུབ་ཆེན་མོ་འོད་ཟེར་འཁྱིལ་བའི་

སྒྲུབ་ཞག་སྐབས་ཀྱི་མཛད་རིམ་གཙོ་བོ་ཁག



བོད་ཟླ་། ༣ ། ༡༤

ཕྱི་ཟླ་ 5 ཚེས་ 6

དཔོན་གསས་བླ་མ་༧སྐྱབས་རྗེ་རྒྱལ་བ་སྨན་རི་བ་མཆོག་དང་། ༧སྐྱབས་རྗེ་སྨན་རིའི་དཔོན་

སློབ་རིན་པོ་ཆེ་རྣམ་གཉིས་ཀྱིས་དབུ་འདྲེན་སེར་ཕྲེང་གི་སྒོ་ནས་ཁྲོལ་སྨན་རྣམས་ཞིབ་བརྡུང་

གནང་སར་སྤྱན་དྲངས་ནས་བདུད་རྩི་སྨན་གྱི་བཀྲོལ་བསྲེ་ཁྲུས་བརྡུང་བཅས་ཀྱི་རིམ་པ་རྣམས་

མཛད་རྒྱུ།

བོད་ཟླ་། ༣ ། ༡༥

ཕྱི་ཟླ་ 5 ཚེས་ 7

སྔ་དྲོ་ཆུ་ཚོད་ ༩ ནས་ ༡༠། ༣༠ བར་བོན་གཞིས་ལྷ་སྡེའི་མི་མང་རྣམས་དང་། འཛམ་གླིང་

ཕྱོགས་མཐའ་ཁག་ནས་ཕེབས་པའི་དད་ལྡན་མི་མང་བཅས་ལ་དཔོན་གསས་བླ་མ་༧སྐྱབས་

རྗེ་རྒྱལ་བ་སྨན་རི་བ་མཆོག་ནས་ཟབ་ལམ་སྔགས་ཀྱི་ཐེག་པའི་སྒོ་ནས་ཚོགས་བསག་ཉམས་

ལེན་གནང་སྟངས་སྐོར་བོན་ཁྲིད་བཀའ་དྲིན་བསྩལ་གནང་རྒྱུ་དང་། ཕྱི་དྲོ་ཆུ་ཚོད་ ༣ ནས་ ༤། 

༣༠ བར་༧སྐྱབས་རྗེ་སྨན་རིའི་དཔོན་སློབ་རིན་པོ་ཆེ་མཆོག་གིས་༧ གཡུང་དྲུང་བོན་གྱི་དབུ་

ཁྲིད་བླ་ཆེན་༧སྐྱབས་རྗེ་རྒྱལ་བ་སྨན་རི་བའི་ཁྲི་འཛིན་རིམ་བྱོན་གྱི་མཛད་རྣམ་ངོ་སྤྲོད་གསུང་

བཤད་གནང་རྒྱུ།

བོད་ཟླ་། ༣ ། ༡༧

ཕྱི་ཟླ་ 5 ཚེས་ 9
ཕྱོགས་མཐའི་སྐུ་མགྲོན་དང་དད་ལྡན་མི་མང་རྣམས་ལ་གཡུང་དྲུང་བོན་གྱི་ཐུན་མོང་མ་ཡིན་

པའི་ཐེག་པ་རིམ་དགུའི་མཆོད་རྫས་ཡོ་བྱད་དང་། ཆས་གོས་ཕྱག་ཆ་སོགས་འགྲེམ་སྟོན་

གཟིགས་འབུལ་ཞུ་རྒྱུ།

བོད་ཟླ་། ༣ ། ༢༠

ཕྱི་ཟླ་ 5 ཚེས་ 12
ཕྱོགས་མཐའི་སྐུ་མགྲོན་དང་དད་ལྡན་མི་མང་རྣམས་མུ་ཁྲི་བཙན་པོ་ཞང་བོད་རིག་གཞུང་ཞིབ་

འཇུག་ཁང་གི་རིག་པའི་གནས་ལྔའི་སྡེ་ཚན་སོ་སོར་གཟིགས་སྐོར་ངོ་སྤྲོད་ཞུ་རྒྱུ།

བོད་ཟླ་། ༣ ། ༢༡

ཕྱི་ཟླ་ 5 ཚེས་ 13

དཔོན་གསས་བླ་མ་༧སྐྱབས་རྗེ་རྒྱལ་བ་སྨན་རི་བ་མཆོག་བླ་བྲང་ནས་སྤྱན་རྒྱ་སྤོས་སྣེས་དྲངས་

ཏེ་འདུལ་ཁང་གི་གསེར་ཁྲི་རིན་པོ་ཆེར་བཞུགས་སུ་གསོལ་ཞིང་ཀུན་བཟང་ཨ་གསལ་དང་། 

སྤྱི་སྤུངས་ཞི་ཁྲོ་གཉིས། སྨན་གཞུང་འོད་ཟེར་འཁྱིལ་བ། ཁྲོ་བོའི་ཚེ་སྒྲུབ་བཅས་ཀྱི་བཀའ་དབང་

ལྷན་དུ་བསྩལ་གནང་མཛད་རྒྱུ།

བོད་ཟླ་། ༣ ། ༢༢

ཕྱི་ཟླ་ 5 ཚེས་ 14

སེར་སྐྱ་མི་མང་ཡོངས་རྫོགས་ཞོགས་པ་སྨན་སྐོར་སེར་ཕྲེང་དང་། དེ་རྗེས་རབ་འབྱམས་དགེ་

བའི་བཤེས་གཉེན་བརྒྱད་ཀྱིས་བཀྲ་ཤིས་ཚིག་བཀྲ་གསུང་རྒྱུ། འདུས་ཚོགས་སེར་སྐྱ་ཀུན་ལ་

སྨན་འགྱེད་སོགས་བོན་འབྲེལ་གྱི་མཛད་རིམ་ཁག་བསྐྱངས་གྲུབ་རྗེས་༧ རྒྱལ་བ་སྨན་རི་བའི་

སྤྱི་སྤུངས་ཞི་ཁྲོའི་སྨན་སྒྲུབ་ཆེན་མོ་ལེགས་པར་གྲུབ་པའི་གཏོང་རག་བཀྲ་ཤིས་ཀྱི་མཛད་སྒོའི་

ཚོགས་གུར་དུ་རྒྱས་འཛོམས་ཐོག་༧སྐྱབས་རྗེ་རྒྱལ་བ་སྨན་རི་བ་མཆོག་དང་། སྐྱབས་རྗེ་སྨན་

རིའི་དཔོན་སློབ་རིན་པོ་ཆེ་རྣམ་གཉིས་ཀྱི་བཀའ་སློབ་དང་། གཞན་ཡང་སྐུ་མགྲོན་གཙོ་ཁག་

རྣམས་ཀྱིས་གསུང་བཤད་ཀྱི་མཛད་རིམ། ཉིན་གུང་འདུས་ཚོགས་སེར་སྐྱ་ཡོངས་ལ་བཀྲ་ཤིས་

གཏོང་རག་ཏུ་ཞལ་ལག་རྒྱས་འབུལ་ཞུ་རྒྱུ། ཉིན་རྒྱབ་མི་རིགས་དང་རྒྱལ་ཁབ་འདྲ་མིན་གྱི་

དགའ་སྤྲོའི་གླུ་གཞས་དང་རྩེད་རིགས་སྣ་ཚོགས་གཟིགས་འབུལ་གྱིས་རྒྱལ་ཁའི་ངང་མཇུག་

འགྲུབ་རྒྱུ་བཅས་སོ། ། ཐ་ཚན་མུ་ཙུག་སྨར་རོ། །


